
Aloha,

Ke lana nei ka manaʻo, he leʻaleʻa maoli nō nā hana ma ka pukana 38 
o ka Puke Alakaʻi Palekana o ke Kanaka Kinai Ahi!

He leo paipai kēia mai ke Kanihela Kinai Ahi o Hawaiʻi, e kākoʻo mai nō 
nā kānaka a pau e noho nei ma Hawaiʻi i ka mākia, “No kākou ke 
kuleana ʻo ka hana kūpono ma ke kuke ʻana.  E makaʻala i nā hana e 
kāohi ai i ke ahi,” ma ka Pule Kāohi Ahi 2023 ma lalo o ka National Fire 
Protection Association (NFPA).  Wahi a ka NFPA, ʻo ke kuke ʻana ke 
kumu nui e ʻā ai ka hale a e ʻeha ai hoʻi ke kanaka ma ʻAmelika.  ʻO ka 
haʻalele ʻana i ka lumi kuke ke kumu nui o nā ahi ma ke kuke ʻana a 
me nā kānaka i pau i ke ahi.

Me ka ʻohana e hoʻomaʻamaʻa ai i nā hana e palekana ai i ke ahi.  Ma 
o nā hana maʻamau liʻiiʻi e kāohi nui ai a hōʻalo ai paha i nā ulia 
pōpilikia.  Eia ke kaʻana nei he ʻekolu ʻōlelo aʻoaʻo e hana ai ma ka 
hale:

1. E makaʻala i ka wā e kuke ai, a mālama he poʻi ma kahi kokoke.  
Mai waiho i nā mea pēʻāhia ma kahi kokoke i ke ahi.  ʻAʻole e kū 
kokoke (he ʻekolu kapuaʻi ma ka liʻiliʻi loa) nā keiki a me nā 
hānaiahuhu i ke kapuahi.

2. Palekana nā kānaka i ke oeoe uahi.  E hoʻonoho pono a mālama 
hoʻi i nā oeoe uahi.  E hōʻoia i nā oeoe i hoʻokahi manawa o ka 
mahina a e maopopo hoʻi i nā kānaka a pau ka hana ke lohe ʻia ke 
oeoe.

3. E hoʻolālā a hoʻomaʻamaʻa i ʻelua ala e puka aku ai mai nā lumi 
pākahi.  E noʻonoʻo nō hoʻi i nā kānaka kīnānā. E hoʻoholo i kahi e 
hui ai ka ʻohana, a lawa kūpono ka mamao o ia wahi.

No nā haʻawina a me ka ʻike hou aku, e nānā ma sparky.org a me 
nfpa.org.

Mahalo ke komo pū ʻana i ka hana.

He Memo na ke Kanihela
Kinai Ahi o Hawaiʻi

NĀ PĀNE: He ʻewalu kini kakalina.

♥ Mea ʻai māmā: Greenies
♥ Mea pāʻani: Nā kiʻi holoholona
♥ Hana nanea: Ka moe ʻana i ka pā ʻana o ka lā
♥ Hana punahele: Ka honi ʻana i nā mea like ʻole
   

Eia mai ʻo Eve, he lālā nō hoʻi ʻo ia ma ka 
ʻOihana Kinai Ahi o Honolulu ma lalo o ka 
māhele ʻīlio.  ʻEhā ona makahiki a he 
Labrador Retriever kona ʻano.  ʻO kāna hana 
ka ʻimi ʻana i ka loaʻa o nā ʻano kinowai 
pēʻāhia.

ʻO nā ʻano kinowai pēʻāhia āna e ʻimi ai, e 
laʻa me ke kakalina, he puhi manaʻo ʻino nō 
paha ka hana a haʻi.  I loko nō paha o ka nui 
o kekahi hale e honi ai ʻo Eve i kekahi paka 
wai liʻiliʻi loa.  Hoʻomaopopo ʻo ia i nā ʻano 
wāwahie he 200 ʻano ka nui.

ʻIke ʻo Eve ma ka honi ʻana o ka ihu.  ʻIke naʻe ke kanaka ma ka nānā ʻana o ka maka.
ʻEhia kini kakalina āu e ʻike ai?

He Akamai Kona Lonoa Ihu

Kā Eve mau
Mea Punahele

Ka Huli ʻana: He ʻĪlio a he Kanaka

Ua maopopo anei?
He pā 100,000 ka ikaika 
o ko ka ʻīlio lonoa ihu ma 

mua o ko ke kanaka!

Lumi kuke

Lumi hoʻokipa Lumi moe

Lumi moe
Lumi
ʻauʻau

Nā Oeoe Uahi
Aloha, ʻo mākou nā lopako palekana 4-LRM (ʻEhā - LĀ - RŌ - MŪ). 
Akamai mākou i ka mālama ʻana i nā oeoe uahi.  Palekana nā 
kānaka i nā oeoe uahi.  Inā ʻā ke ahi i loko o ka hale, e pua wikiwiki 
ana ka uahi.  ʻO ke kani a ke oeoe ka hōʻailona e pakele aku ai nā 
kānaka.

E hoʻomaʻemaʻe i nā oeoe uahi.  
Pilikia nā oeoe uahi i nā huna 
lepo.  E kāwele a i ʻole wākiuma 
paha i nā oeoe e mākaukau ai 
lākou i ke kani aku.

E hōʻoia i ka holo pono o nā 
oeoe uahi i kēlā mahina kēia 
mahina.  E kaomi i ke pihi ma 
nā oeoe pākahi.

E kuapo i nā iho he 
hoʻokahi manawa o ka 
makahiki a i ʻole ke lohe 
ʻia ke kani “kio”.E aho ke kuapo ʻana i nā oeoe 

uahi ma kēlā a me kēia 
makahiki he ʻumi.

E hoʻonoho ʻia nā oeoe uahi:
 ma nā lumi moe pākahi.
 ma waho o nā wahi moe a pau. 
 ma kēlā papahele kēia 

papahele o ka hale.

TEST

START

E hōʻoia i ka holo pono o nā oeoe uahi i kēlā
mahina kēia ______. 

E hoʻonoho ʻia nā oeoe uahi ma nā _____ pākahi.

E kuapo i ke oeoe uahi i kēlā a me kēia
makahiki he ___.

ʻO 4-LRM he lopako ________ ʻo ia.

ʻ Ō L E L O  H U N A

NĀ PĀNE: MAHINA, LUMI MOE, ʻUMI, PALEKANA, IHO UILA

E hoʻohana i ka ʻike āu i aʻo mai ai e hoʻopihapiha ai i nā māmalaʻōlelo o lalo nei. E kākau i nā 
pane i loko o nā pahu. E wae i nā hua palapala ma nā pahu melemele e pela ai i ka ʻōlelo huna.

E hōʻike mai i kou hoʻomaopopo ʻana

Ala Kaʻawili
E kōkua aku iā Maliu ma ke 
ala kaʻawili a i ka hōʻea ʻana 
aku i ke pihi “Test” ma ke 
oeoe uahi.



Lumi kuke

Lumi hoʻokipa Lumi moe

Lumi moe
Lumi
ʻauʻau

Wahi
Palekana

» E komo ma nā lumi a pau o ka hale e ʻike ai i nā pukana a 
me nā ala a pau e pakele ai.

» E nānā i nā lumi a pau, huli i ʻelua ala e pakele ai i nā lumi 
pākahi.

» E hoʻomaʻamaʻa nā mākua i ka pakele ʻana ma o ka puka 
ʻana mai ka pukaaniani aku.

» Inā aia paha ʻoe ma kekahi hale nui, he hale kaiaulu, a he 
hale papaʻi paha, e iho ma ke alapiʻi ma nā ulia pōpilikia.

» E hoʻoholo i kahi palekana e hui ai ka ʻohana.  E 
hoʻomaʻamaʻa pū ka ʻohana i ka pakele ʻana e maopopo 
leʻa ai ka hana i nā kānaka a pau inā ʻā ke ahi ma ka hale.

Ka Hoʻolālā i nā Ala e Pakele ai i ke Ahi

Aloha.  ʻO au ʻo 2-SKP (ʻElua - SĀ - KĒ - PĪ), he lopako e hoʻolālā 
ana i nā ala e pakele ai i ke ahi.  E hoʻolālā pū nā kānaka o ka 
hale i nā ala e pakele ai.  Ua haku ʻia he laʻana ma lalo nei.  E 
hoʻohana i ka pakuhi i ka ʻaoʻao aʻe e hana ai i kāu mea ponoʻī.



E hoʻohana i ka pakuhi ma lalo nei e kaha kiʻi ai i kekahi palapala 
ʻāina o kou hale me ka hōʻike ʻana i kahi o nā pukana a me nā 
pukaaniani.  E kaha kiʻi i kahi palekana e hui pū ai ka ʻohana ma 
ka palapala ʻāina.  E kaha kiʻi nō hoʻi i ʻelua ala pakele mai kēlā 
lumi kēia lumi.

HEMA - ʻĀKAU (NĀ MEA PILI I KA WELA)

2. Kuke ʻia a hoʻomehana ʻia ka mea ʻai i loko 
o ka ipu hao ma luna o kēia mea.

5. ʻAʻole na ke keiki e pāʻani iki.

8. Pau ka minomino o ka lole i kēia hāmeʻa.

9. Aia ma ka pahu a me ka puke.  E koe i 
kēia e ʻā ai ke ahi.

10. Puhi ʻia ka mea ʻai i loko o kēia mīkini.

12.  He pīlali pālolo kona kino. Kau ma luna o 
ka mea ʻono lā hānau.

13.  Nā paukū liʻiliʻi a ʻeleʻele hoʻi e koe ana ma 
ka pūlehu ʻana.

I LUNA - I LALO (ʻAʻOLE PILI I KA WELA)

1. He mea paʻahana e kākau ai ke kanaka.

2. He ʻano haʻuki; ʻo ka pākimokimo a me ke kī 
ʻana ka hana.

3. Ka wai paʻahau.

4. Moe ke poʻo ma luna o kēia mea ma ka 
hiamoe ʻana.

6.  He ʻano mukupī kaulana.

7.  Kinai ʻia ke ahi i kēia.

11.  Hiamoe paha ke keiki me kēia ʻano kiʻi pēpē.

Mai Pāʻani me ke Ahi

E ʻimi i nā haʻina no kēia nane hua ʻōlelo.  
He mau mea wela a wela ʻole nā ahuoi ma 
malo nei.

Inā ʻike ʻia ke ahikoe, ka ihoiho, nā mea hōʻā, a 
i ʻole kekahi mea ʻē aʻe paha e ʻā ai ke ahi, e 
haʻi aku i ka makua.  Mai lālau aku!  He koʻikoʻi 
maoli nō ka hōʻalo ʻana i nā mea wela.  He 
mau mea hōʻeha kino nā mea wela.  Mai 
hoʻopā! Inā ʻaʻole ahuwale ka wela, ka 
mehana, ka ʻoluʻolu paha o kekahi mea, e 
hōʻoia mua me ka makua. 

HEMA - ʻĀKAU: kapuahi, ahi, ʻaiana, ahikoe,ʻoma, ihoiho, lanahu
LUNA - I LALO: peni, kinipōpō hīnaʻi, hau, uluna, ʻiʻo puaʻa, wai, kiʻi pea



E hōʻalo i nā lapa ahi. Inā ʻā kou lole i ke ahi, 
e KŪ, e MOE, e PALE, a e KAʻA.  E ʻoki a 
hoʻowaihoʻoluʻu i nā puʻu pepa.  E hoʻokaʻina 
mai i nā puʻu pepa a e hahai i nā ʻōkuhi mā 
kēlā pepa kēia pepa e ʻike leʻa ai ʻoe i ka 
hana.

Mai Hōʻā

E PALE
E pale i kou maka me nā lima.

E KAʻA
E kaʻa aku ke kino a hoʻomau 
pēlā a pio ke ahi.

E MOE
E moe ma ka papahele.

E KŪ
E kū ke kino a me ka hana.

NĀ PĀNE: E KŪ, E MOE, E PALE, E KAʻA

 



Aia 
ma nā kiʻi o 

lalo nei nā pono 
hekehi e ʻūlū ai.

E kuhi mai i nā ʻokoʻa 
he ʻumi ma waena o 

nā kiʻi ʻelua.

» Mai hekehi hoʻokahi.  E hoʻokaʻaʻike i kekahi hoa i ka 
hana a me ka hola e hoʻi ai.

» E haele nā kānaka. Mai kiʻihele mai ke ala aku.

» E makaʻala i ke anilā.  Inā e hiki mai ana paha he ʻino, 
e noho ma ka hale!

» E maʻakala i ka hola.  E hoʻi nō i kauhale ma mua o ka 
nāpoʻo ʻana o ka lā.

Nā Hana e Palekana ai ka Hekehi ʻanaNā Hana e Palekana ai ka Hekehi ʻana

Nā Hana e Palekana
ai ka ʻAu Kai ʻana

» E ʻau ma kahi o ke kiaʻi ola.

» E nānā pono i nā hōʻailona aʻoaʻo.

» E ʻau me kekahi hoa.

» E ʻau i ke ao.

» E makaʻala i ka hoʻohana ʻana i nā mea hoʻolana ma 
ke kai.  E lilo paha nā lina hoʻolana, nā huinapapalana, 
a me nā mea hoʻolana ʻē aʻe i ka makani a me nā au o 
ke kai.  E makaʻala nō i ka lilo o ia mau mea i ke kai, o 
lilo auaneʻi ʻoe i ke kai.



E HOʻOMANAʻO:
Inā ʻaʻole ʻike ʻia ka 

helu huna i ke 
kelepona, e kaomi i ke 

pihi “Emergency” e 
wehe aku ai a 

kelepona ai hoʻi iā 
911.

Emergency

Touch ID or Enter Pass Code 

Cancel

9-1-1

Mai Kali, E Kelepona iā 911

Papa Hua 
ʻŌlelo:

ULIA
ʻOHANA
AHI
HŌʻEHA
NALOWALE
MĀKAʻI
KANAKA ʻĒ

Aia ma lalo nei kekahi mau laʻana o nā wā kūpono e 
kelepona ai iā 911.  E huli i nā hua ʻōlelo i HOʻOKĀʻELE 
ʻia i loko o ka nane huli hua ʻōlelo ma lalo nei.

I ka ulia pōpilikia e kelepona aku ai iā 911.  Ke pane ke 
kanaka hoʻouna hikiwawe, e ʻōlelo mōakāka a 
hoʻokaʻaʻike i nā mea o lalo nei:
□ Ke ʻano o ka ulia pōpilikia

□ Kou inoa

□ Kahi o ka pōpilikia

□ Ka helu kelepona

911 Nane Huli Hua ʻŌlelo

» ʻIke ʻoe i ka ULIA.
» ʻŌmaʻimaʻi a maʻule paha kekahi lālā o ka ʻOHANA.
» ʻĀ ke AHI.
» HŌʻEHA ʻia ʻoe a i ʻole kekahi kanaka.
» NALOWALE ʻoe.
» Pono ke kōkua o ka MĀKAʻI.
» Kauholo kekahi KANAKA ʻĒ iā ʻoe.

P P O P M W H W N U

A H H Ū A I U P K N

H Ō A K A N A K A Ē

I E N L W U L I A P

Ā H A W K H W K M L

K A W Ē L W W O N X

M W P E L P H L Ī P

N A L O W A L E P Ō

M Ā K A I I K O N Ā

W K Ē Ē P M Ē Ā L K

» E ʻaʻehi ma nā kihi alanui a me nā ʻaʻehina wale nō. 

» Nānā i kēlā ʻaoʻao kēia ʻaoʻao ma mua o ka ʻaʻehi 
ʻana i ke alanui – hema, akau, hema.

» E hele wāwae aku nō.  Mai holo.

No ka Palekana o ke Kanaka Hele Wāwae

MAI ʻAʻEHI. E kū mai nō ma ke 
ala pīpā i ka ʻike ʻana i kēia 
hōʻailona.  E kaomi i ke pihi no 
nā kānaka hele wāwae a kali i ka 
hōʻailona ʻaʻehi.

Ke Kiʻi Lima e 
ʻImo ana me 

ka Helu

Mai hoʻomaka i ka ʻaʻehi ʻana i ka 
ʻike ʻana i kēia hōʻailona.  E 
hoʻomau naʻe i ka ʻaʻehi ʻana i 
loko o ka wā i hāʻawi ʻia.

Kū ke Kiʻi 
Kanaka

ʻAʻEHI. E hoʻomaka i ka ʻaʻehi 
ʻana i ka ʻike ʻana i kēia 
hōʻailona.  ʻO kēia ka manawa 
wale nō e komo ai i ka ʻaʻehina.

Ke Kiʻi Lima e 
ʻImo ana

Mai hoʻomaka i ka ʻaʻehi ʻana i ka 
ʻike ʻana i kēia hōʻailona.  E 
hoʻomau naʻe inā ua hoʻomaka ʻē 
ʻia ka ʻaʻehi ʻana.

Kū ke Kiʻi 

NĀ PĀNE: 1. KŪ KE KIʻI KANAKA; 2. KE KIʻI LIMA E ʻIMO ANA; 3. KE KIʻI LIMA E ʻIMO ANA ME KA HELU; 4. KŪ KE KIʻI LIMA

Maopopo iā ʻoe ka hana ma ka ʻaʻehina?  E kākau 
i ka helu i loko o ka pōʻai e launa ai ka ʻōlelo ma 
ʻaoʻao hema i ka hōʻailona i ka ʻaoao ʻākau.



» E kū kaʻawale mai ke kapuahi a me ka ʻoma, 
o hōʻeha ʻia auaneʻi ke kino.

» E hoʻohana i nā mikilima ʻoma e paʻa ai i nā 
mea wela.

» Ke hoʻohana ʻia ka mīkini pāpaʻa palaoa a me 
ka ʻoma, e makaʻala kekahi makua i kāu hana.

» Ma waho wale nō e pūlehu ai. 

Nā Hana e Palekana
ai ke Kuke ʻana

3 Kapuaʻi

» Hele wāwae nā hānaiahuhu i ʻō i ʻaneʻi. E kuʻi ʻia, 
kulaʻi ʻia, a hoʻā hewa ʻia paha nā mīkini kuke. Mai 
ʻae i ka hele ʻana o nā hānaiahuhu ma kahi o ke 
kapuahi a me nā papakau.

» He pilikia paha ka mama ʻana o nā hānaiahuhu. E 
makaʻala i kā lākou mama ʻole ʻana i nā uea a me 
nā ʻano kaula like ʻole.

» E hoʻolālā nō hoʻi i ka mālama ʻia o kāu 
hānaiahuhu i nā wā pōpilikia. E ʻūlū i nā mea e 
pono ai ka hānaiahuhu pākahi ma kekahi ʻeke 
pōulia. 

No ka Palekana
o nā Hānaiahuhu

